
امنیت ملی گروه چهار نفری به اتهام 

داعش در کابل بازداشت کرده است

رياست عمومى امنیت ملى مى گويد که نیروهای قطعات خاص 

این اداره، در یک عملیات هدفمند، یک شبکه گروه داعش را 

که مسئولیت جلب و جذب و سازماندهی حملات تروریستی 

و تخریبی را به عهده داشتند، از مربوطات شهر کابل بازداشت 

ملى  امنيت  رياست  طرف  از  که  خبرنامه  يک  در  اند.  نموده 

منتشر شده آمده است، که افراد بازداشت شده؛ شامل مبشر 

مسلمیار فرزند عبدالحلیم استاد پوهنتون کابل مسئول جلب و 

جذب، احمدطارق فرزند جنت گل، احمد فاروق فرزند جنت گل 

فارغ التحصیل پوهنتون کابل اعتراف نموده اند که توسط ظاهر 

)داعی(، محمد معروف )راسخ(، مبشر)مسلمیار( و ابو عبیدالله 

متوکل به گروه داعش جلب و جذب گردیده بودند.

جوانان  نخست  گان،  نامبرده  که  اند  افزوده  آنان  همچنان 

گروه  به  طریق  آن  از  و  سلفیت  به  را  پوهنتون ها  محصلین  و 

تروریستی داعش جذب  می نمودند. در خبرنامه آمده است که 

یک تن از  بازداشت شده گان  که سه سال قبل توسط استادان 

مذکور به گروه داعش جذب و به ولایت ننگرهار فرستاده شده 

بود، اظهار نموده که شاگردان بی شماری از مبشر مسلمیار، 

ظاهر داعی، معروف راسخ و ابو عبیدالله متوکل به طور دوامدار 

داعش  تروریستی  گروه  صفوف  در  و  آمده  ننگرهار  ولایت  به 

فعالیت می نمودند. در خبرنامه آمده است که  دو تن از این 

تروریستان بازداشت شده، احمدطارق و احمد فاروق فرزندان 

جنت گل، در سازماندهی حملات تروریستی ذیل نقش فعال 

داشتند. قابل یادآورست که ابو عبیدالله متوکل مسئول جلب و 

جذب گروه ترویستی داعش، قبلاً  توسط ریاست عمومی امنیت 

ملی، از مربوطات شهر کابل بازداشت گردیده بود.

دا ځل له طالبانو سره پر 

بین الافغاني مذاکراتو او اوربند 

هم پرمختګونه شوي دي

د دوحې غونډې ګډونوال: ډېر ژر به د افغان حکومت 

او طالبانو ترمنځ خبرې پیل شي

تر مسکو وروسته په دوحه کې د افغاني پلاوي 

او طالبانو ترمنځ د درېیمې بین الافغاني ناستې 

لومړۍ ورځ چې د قطر او جرمني په کوربه توب 

جوړه شوې وه، تر سره شوه. 

په دې ناسته کې پر طالب چارواکو سربېره، د 

افغان پلاوي له ډلې افغان سیاستوالو، مېرمنو او 

د مدني ټولنې او د ملي شورا ځینو غړو ګډون 

کړی دی. د دې غونډې پرانیستونکي وینا ته د 

طالبانو د قطر دفتر مرستیال عباس ستانکزي په 

افغانستان کې د نظام جوړولو په تړاو د غونډې 

ګډونوالو ته ویلي، چې په افغانستان کې د بشپړ 

واک د تر لاسه کولو لپاره هڅه نه کوي. 

د طالبانو د قطر غړو ویلي، وروسته له هغې چې له 

امریکا سره بریالي مذاکرات وکړي، د افغانستان 

په راتلونکي نظام کې به ښځو ته د کار او تعلیم 

اجازه ورکړي. د طالبانو د قطر دفتر ویاند سهیل 

اساسي، بشري  کوم  افغانانو  »د  ویلي:  شاهین 

په  به  ټولو  هغو  په  انساني حقوق چې دي،  او 

بین الافغاني مذاکراتو کې بحث او خبرې کېږي، 

د هغو لپاره دې هېڅوک اندېښنه نه کوي«. په 

ورته وخت کې د دوحې ناستې ځینې ګډونوال 

وایي، چې د دې ناستې پایلو ته هیله من دي. 

دوی وایي، هیله لري چې د دغو مذاکراتو پایلې 

به د حکومت او طالبانو ترمنځ د مخامخ خبرو د 

پیل سبب شي. د دغې غونډې ګډونوال عزیزالله 

دین محمد ویلي: »په دې ناسته کې هر چا خپل 

نظر شریک کړ، طالبانو خپل نظر وویل او افغاني 

پلاوي خپل نظر. موږ هیله لرو چې دغه ناسته 

ناستې  ترمنځ مخامخ  او طالبانو  به د حکومت 

ته زمینه برابره کړي«. ټاکل شوې چې د افغان 

يوه  د  نن  غونډه  دغه  ترمنځ  طالبانو  او  پلاوي 

پرېکړه لیک په خپرولو پای ته ورسېږي.

د پاکستان او امریکا 

تر منځ نوی جوړښت!

د سولې وزارت او په افغانستان 

کې د سولې د چارو راتلونکی

د سولې له خبرو سره پر یوه وخت 

په وحشتونو کې سیالي

۳ مخ2 مخ2 مخ

په غزني کې د ۳۳ میلیونو افغانیو په 

لګښت د ښوونځیو ودانۍ جوړېږي

په غزني ښار او د دغه ولایت په زنخان ولسوالۍ کې د ٣٣ 

پيل  چارې  جوړولو  ښوونځيو  د  لګښت  په  افغانيو  ميليونو 

دي. شوې 

وياند محمد عارف نوري په خبره،  د دغه ولایت د والي د 

د ٢١ ميليونو افغانيو په لګښت د زنخان ولسوالۍ په خالد 

کوتل سيمه کې د يوه ښوونځي د جوړېدو چارې پيل شوې 

دي. هغه وايي چې دغه ښوونځى به ١٤ تدريسي ټولګي، 

اداري خونې، د څښاک اوبه، تشنابونه او نور ملحقات ولري.

نوموړی زیاتوي: »په دغه مکتب کې به اووه سوه شاګردان 

درس وايي، چې له دې مخکې به لمر او باران ته ناست وو«.

د دغه ولایت د چارواکو په خبره، دويم ښوونځى د غزني ښار 

په اميرمحمد خان کلا کې د ١٢ ميليونو افغانيو په لګښت، 

چې اته سوه نجونې به پکې زده کړې کوي، جوړېږي.

۳

د سولې خبرې او خونړۍ جګړه؛
ځانمرګي برید په غزني ښار کې لسګونو کسانو ته مرګ ژوبله واړوله

بروني
بهرنـۍ او کورنـۍ پانګـه اچونـه، مناسـب دولتـي مقـررات، د 

ټولنیـزې هوسـاینې لپـاره ګړنـدي ګامونـه، کلیـوال عنعنـوي 

چاپېریـال او همـدا راز د اومـو تېلـو او طبیعـي ګازو صادرات د 

دغـه هېـواد پـه اقتصـاد کـې غټـه ونـډه لري.



د سولې له خبرو سره پر یوه 

وخت په وحشتونو کې سیالي

پـه وردګـو کـې خلکـو د ګـډو ځواکونو لـه خوا د 

وژل شـوو ملکـي وګړو، ښـځو، ماشـومانو او نورو 

بـې ګنـاه وګړو ویر کاوه چې په غزني کې وسـله 

والـو طالبانـو هـم پـه یـوه بریـد کې ملکـي وګړو 

تـه پراخه مـرګ ژوبلـه واړوله. د برید په شـاوخوا 

سـیمه کـې ملکي وګـړي او یو ښـوونځی و، چې 

همـدې چـارې د ماشـومانو او نـورو بـې ګنـاه 

وګـړو مـرګ ژوبله زیاتـه کړه. تـر دې وړاندې هم 

پـه کابـل کـې د طالبانـو پـه بریـد کـې لـه دې 

املـه د ملکـي وګړو مـرګ ژوبله زیاتـه وه، چې د 

بریـد شـاوخوا د اسـتوګنې سـیمې وې. په کلیو 

او بانـډو کـې خـو بیا ګـډ ځواکونه یـو مخ ملکي 

وګـړي وژني چـې تر ډېره د رسـنیو او فعالینو له 

سـترګو پـټ وي او یـا هم پـه قصدي او شـعوري 

ډول نـه رسـنیز کېږي.

د سـولې د خـبرو پـه روان پـړاو کـې دواړه لـوري 

پیـاوړی  کـې  ډګـر  نظامـي  پـه  ځـان  غـواړي 

وښـيي. لـه همدې املـه بریدونو تـه زور ورکوي، 

خـو دا نـه ګـوري چـې د دوی د بریدونـو اصـلي 

قربانیـان څوک دي. د ښـځو، ماشـومانو او نورو 

بـې ګنـاه وګـړو پـه وژلـو سره د زور ښـودل نـه 

کـوم اسـلامي کار دی او نـه هـم کـوم افغـاني 

د  وژل  ماشـومانو  او  ښـځو  د  کار.  انسـاني  او 

کمـزورو، ډارنـو، بـې اصولو او وحـي خلکو کار 

دی چـې په هېـڅ ډول نه توجیـه کېږي. ځینې 

اسـاس  پـر  پلمـې  بلـې  یـا  تېروتنـې  د  کار  دا 

توجیـه کـوي چې دا خپله جنایت او وحشـت ته 

مشروعیـت ورکـول دي. په کلي او کور کې چې 

ښـځې، ماشـومان او نـور بـې ګنـاه وګـړي پکې 

اوسـیږي، بمبـاري او هوايي بریدونـه تېروتنه نه 

ده، بلکـې پـه قصـدي ډول د ملکیانـو وژنـه ده. 

د یـو یـا څـو طالبانـو لپـاره د ټـول کـور یـا کلي 

بمبـارول او نـړول یـوازې وحشـت دی او بـس. 

همداسـې د خلکـو د اسـتوګنې او ګڼـې ګوڼـې 

پـه ډکـه سـیمه کـې پـر یـوه نظامـي یـا بـل هـر 

هـدف بریـد وحشـت دی. پـر هر هـدف برید دا 

وحشـت نـه شي توجیـه کولـی. دا خـبره چـې 

ګواکـې خلـک دې لـه دغـو مرکزونـو لـرې وي، 

غیـر عمـلي ده او یوازې وحشـت تـه توجیه پیدا 

کـول دي. پـه دې ډول دواړه لـوري د ملکیانـو 

پـر وړانـدې پـه ډېـر بـې توپیـره چلند کـوي او د 

ښـځو، ماشـومانو او نـورو بـې ګناه وګړو پـه وژلو 

سره غـواړي خپلـو سـیاسي موخـو ته ورسـیږي. 

ښـکېل لـوري چـې د ملکـي وګـړو د خوندیتوب 

کومـې چیغـې وهـي، واقعیـت دا دی چـې دا 

تش شـعارونه دي او دوی تـه د ملکي وګړو ژوند 

هېـڅ ارزښـت نـه لري.

کـه د سـولې خـبرې د دې لپـاره وي، چـې دا 

جګـړه ختمـه شي او دا خبرې بریالۍ کېږي، نو 

دا د جګـړې وروسـتۍ ورځـې دي. پـه وروسـتیو 

دومـره  سره  مخالفینـو  لـه  څـوک  کـې  ورځـو 

وحشـت نـه کـوي، خـو دلتـه ښـکېل لـوري لـه 

ملکـي وګـړو سره دومـره وحشـیانه او ظالمانـه 

چلنـد کـوي چـې دا پـه هېـڅ ډول نـه توجیـه 

سـولې  لـه  چـې  شي  پـوه  بایـد  دوی  کېـږي. 

وروسـته لـه همـدې خلکـو سره اوسـیږي او لـه 

همـدې خلکـو بـه د سـیاسي ملاتـړ تمـه لـري. 

کـه دوی رښـتیا افغانـان وي او په همدغه هېواد 

کـې ژونـد او اوسـېدل غـواړي، نـو پـکار ده چې 

د وحشـتونو دا سـیالۍ پرېـږدي او د خلکـو د 

خوندیتـوب لپـاره عمـلي ګامونـه واخـلي.

دریــــځ

افغـان حکومـت د سـولې د چارو د لا ښـه 

تنظیـم لپاره د سـولې وزارت پـه نامه نوی 

جوړښـت اعـلان کـړی. پلمـه دا وه چې د 

لویـې جرګـې غوښـتنه وه، خـو هیلـه ده 

چـې همـدا پلمه د سـولې پـه برخه کې د 

ادارو او د سـولې د چارو سـتراتېژیک لید 

د اصـلاح لپـاره وکارول شي. لـه بده مرغه 

لـه کومـې ورځې چې پـه افغانسـتان کې 

سـوله د سـیاسي اجنـډا برخـه ګرځېدلې 

لـړ کـې یـې د سـولې شـورا را  پـه  چـې 

لـه  سره  پروسـې  دې  لـه  شـوه،  منځتـه 

شـوی.  چلنـد  سـیاسي  زیـات  تخنیکـي 

یـا پـه بـل عبارت، د سـولې شـورا تـر ډېره 

آدرس  یـو  ورکونـې  رشـوت  سـیاسي  د 

ګرځېدلـې ده. دا چې اوس د افغانسـتان 

حکومـت ظاهـراً د دغـه بهیـر د اصلاح په 

تـکل کـې دی، د سـولې وزارت باید له یو 

پـراخ سـتراتېژیک لید سره دغه پروسـه تر 

کار لانـدې ونیـسي.

د اصلاحـاتي کارونـو پـه لـړ کـې بایـد د 

سـولې شـورا لـه منځـه یـووړل شي. زمـا 

انګېرنـه دا ده چـې دا کار بـه هـرو مـرو 

نـه  هـم  لازمـه  یـې  بـه  یادونـه  او  کېـږي 

وي، خـو دا چـې مـوږ پـه افغانسـتان کې 

د مـوازي ادارو مخینـه لـرو، اړینـه ده چې 

دا نکتـه پـه لومـړي سر کـې د ټینـګار پـه 

پـار ذکـر شي. کلـه چې د سـولې شـورا د 

انحـلال خـبره کېـږي، نـو مطلـب یـې دا 

دی چـې غـړي یـې بایـد تـر کـوم بـل نوم 

نـه  پاتـې  اړونـد  وزارت  سـولې  د  لانـدې 

شي او لـه دې لارې دا جوړښـت د امتیـاز 

اخیسـتنې آدرس ونه ګرځي. د سـولې په 

اړه پـه مـلي کچـه د مشـورې لپـاره بایـد 

ولسـمشر یـو عـالي مشـورتي بـورډ جـوړ 

کـړي، زه فکـر کـوم دا کفایـت کـوي. پـه 

ټولـه کـې د لارې نقشـه هم لویـې جرګې 

وړانـدې کـړې. کـه بیا هم مشـورو ته اړتیا 

کېـږي، د ولایتـي ادارو په مرسـته کېدای 

شي غونـډې جـوړې او نظریـات را ټـول 

شي او هـم پـه مرکـز کـې سـترې ناسـتې 

برابـرې شي. همـدا راز، دا چـې د سـولې 

شـورا ډېـری غړي هممهالـه د حکومت په 

بېلابېلـو برخـو کـې دنـدې لـري، د اړتیـا 

پـه وخـت کـې د دوی له وړتیـاوو څخه بیا 

هـم ګټـه اخیسـتل کېـدای شي.

عـالي  سـولې  د  انـد،  پـه  زمـا  راز  همـدا 

شـورا دارالانشـا دې د سـولې وزارت برخه 

وګرځـول شي. ورسره  دې هغـه ځانګـړی 

کمېسـیون چـې لـه حزب اسـلامي سره د 

سـولې د تـړون لیـک د پـلي کولـو دنـده 

پـه غـاړه لـري، هـم د سـولې وزارت برخـه 

وګرځـول شي چـې دا بـه پـه ټولـه کـې د  

جوړښـتونو د انسـجام بهیـر تکمیل کړي. 

وړه،  یـوه  دې  کـې  وزارت  پـه  سـولې   د 

متمرکزه؛ خو مسـلکي، کـدري کاري ډله 

پـر کار وګومـارل شي. زمـا په انـد، په ټوله 

کـې لـه ۷ تر ۱۰ پـورې کارپـوه کدرونه او 

ورسره پـه ټولـه کـې لـه ۱۵ تـر ۲۰ پـورې 

همـکار کدرونه پـکار دي. کېدای شي تر 

پنځـو اداري کارکوونکـي واوسي او نـور د 

اړتیـا سره سـم خدمـاتي کار کوونکـي.

د اداري اصـلاح ترڅنـګ، کاري اصـلاح 

تـه هـم جـدي اړتیـا ده. د سـولې وزارت 

کتنـه  بیـا  تـه  سـتراتېژۍ  سـولې  د  دې 

وکـړي او یـوه هـر اړخیـزه سـتراتېژي دې 

ټولـه  پـه  بایـد  اداره  دغـه  کـړي.  جـوړه 

کـې یـوه پالیـسي سـازه اداره شي او پـه 

خاصـو مـواردو کـې دې اجرایـوي دنـده 

مـخ تـه یـوسي. لـه بـده مرغـه تـر اوسـه 

ځانګـړې  پـه  او  حکومـت  افغانسـتان  د 

بریـده  ډېـره  تـر  شـورا،  سـولې  د  توګـه 

 )Peace-making( کولـو  پـر  سـولې  د 

بانـدې متمرکـزه وه او ټولـه هڅـه یـې دا 

وه چـې څنګـه پـه لویه کچه لـه مخالفینو 

سره سـیاسي جوړجـاړي تـه ورسـېږي. دا 

پـه داسـې حـال کـې ده چـې هېـواد مـو 

څـه د پاسـه څلـور لسـیزې پـه جګـړو کې 

ښـکېل و چـې د یـادو جګـړو هـر پـړاو د 

افغـاني ټولنـې لپـاره بېلابېلـې بدمرغـۍ 

ټولنیـز  خپـل  مـو  ټولنـې  دي.  زیږولـې 

بایللـی   )Social integration( یووالـی 

لـه  پـس  او  جګـړې  د  مـو  هېـواد  دی، 

جګـړې هېوادونو په درشـل کې ولاړ دی، 

تاوتریخـوالي کلتـور پکـې عـام دی او  د 

د نـه زغـم لـه رنځـه کړېـږي. د دغـو ټولـو 

سـتونزو د حـل لپـاره باید د سـولې وزارت 

دنـده  کولـو  کار  د  کچـه  پـه  پالیـسي  د 

ولـري.

چـې  ده  اړینـه  لپـاره  وزارت  سـولې  د 

 Conflict( مدیریـت  د  شـخړو  د 

Management( ټولـو اړخونـو تـه ځـواب 

ورکوونکـی و اوسي. بـې لـه شـکه چـې د 

چـارو غوښـنه برخـه بـه د لویـې کچـې د 

سـیاسي بحـث یعنـې لـه طالبانـو سره د 

سـولې د بهیـر مـخ تـه وړل یـا سـوله کول 

وي، خـو هممهالـه بایـد د سـولې د چارو 

نـورو برخو ته هـم جدي کار وشي. په دې 

لړ کې افغانسـتان د سـولې ضـد خطرونو 

سیسـټم  ورکولـو  خـبر  سره  وخـت  پـه 

)Early Warning System(  باید جوړ او 

پـر کار واچول شي. هغـه هېوادونه چې د 

کمـزورو هېوادونـو )Fragile State(   پـه 

نـوم یادېـږي، هلتـه د دغـه ډول سیسـټم 

دا  دي.  ضروري  او  حتمـي  درلـودل 

سیسـټم پـه دوامـداره توګه د هېـواد دننه 

او د بانـدې چـارې څـاري او شـننه کـوي 

ټیـکاو  هېـواد  د  مسـایل چـې  هغـه  څـو 

وخـت سره  پـه  پېښـولی شي،  تـه خطـر 

را برسـېره او د هېـواد لـه مشرانـو سره د 

وقایـوي اقداماتـو پـه موخـه شریـک شي. 

توندلاریتـوب  د  افغانسـتان  اوس  همـدا 

د پدیـدې ښـکار دی، آن د مذهبـي ډلـو 

ترمنـځ د وژنـو تر بریـده  شـخړې د هېواد 

پـه بېلابېلـو برخـو کـې اوج تـه رسـېدلې 

دي. لـه دغـه ډول پدیـدو سره د مقابلـې 

لپـاره اړینـه ده چـې د پالیـسي پـه کچـه 

پـه وخت سره پروګرامونـه او چارې تر سره 

شي.

او  قومـي  جـدي  ځینـو  پـه  افغانسـتان 

توکمیـزو شـخړو کـې هـم را ښـکېل دی. 

پـه دې لـړ کـې د هـزاره جاتـو د ځمکـو 

پـه  توکمـو،  او هـزاره  پـر سر د کوچیانـو 

لویـه پکتیـا کـې د قومونـو )توتاخېـل او 

منـګل، ځـدراڼ او مقبلو( او د افغانسـتان 

په شـمالي سـیمو کې د پښـتنو او تاجکو 

ترمنـځ ځـای ځـای د کړکېچونـو لـه کبله 

پـه تېـر کې ډېـرې جـدي سـتونزې ایجاد 

شـوې دي، چې دا سـتونزې لا هم شتون 

لپـاره  د حـل  د دغـه ډول شـخړو  لـري. 

ناوخـت  وخـت  حکومتونـو  افغانسـتان  د 

موقتـي ګامونـه پورته کړي، خـو د دایمي 

حـل پـه موخه تر اوسـه کار نه دی شـوی. 

د سـولې وزارت بایـد د دغـه ډول مسـایلو 

د حـل لپـاره هـم کار وکـړي او د شـخړو 

د حـل پـه لـړ کـې بایـد د منځګړیتـوب 

یـوسي.  تـه  مـخ  چـارې   )Mediation(

دا ډېـره مهمـه ده چـې دا ډول کوچنـۍ 

شـخړې حـل شي څو په ټولـه کې د ملت 

جوړونـې پروګـرام مـخ تـه یـوړل شي.

د سـولې د بهیـر پـه لړ کې افغانسـتان په 

لومـړي ځـل د حـزب اسـلامي حکمتیـار 

پـه  لیـک  تـړون  سـولې  د  ډلـې سره  لـه 

چـې  کـړ  لاسـلیک  کـې  کال  ز   ۲۰۱۶

افغانسـتان  پـه  پرمختـګ  سـاری  بـې  دا 

کـې د رسـمي سـولې لومـړۍ بېلګـه وه. 

دا چـې افغـان حکومـت پـه دې لـړ کـې 

کـوم ځانګـړی چمتووالـی نه درلـود، نو د 

سـولې د تـړون لیـک د پـلي کولـو لپـاره 

یـاد  شـو.  جـوړ  کمېسـیون  ځانګـړی  یـو 

او  چمتـووالي  کـوم  لـه  پرتـه  کمېسـیون 

سـولې  د  چـې  وړتیـاوو  کاري  ځانګړیـو 

کار  ولـري،  تجربـه  کاري  کـې  برخـه  پـه 

پیـل کـړ. دا چـې داسـې تمـه شـته چـې 

پـه راتلونکـي کـې هـم د سـولې بهیـر بـه 

د سـولې پـه تړونونـو لاسـلیک شي، نـو د 

سـولې وزارت بایـد د سـولې د تړونونـو د 

پـلي کولـو پـه برخه کې هـم سر له اوسـه 

اسـلامي  حـزب  لـه  ونیـسي.  چمتووالـی 

سره تـر سره شـوې سـولې د تجربـو په رڼا 

کـې، چـې ما د جامـع تحقیق پـه رڼا کې 

لا پخـوا راټولـې او خپـرې کـړې، بایـد د 

واوسي.  چمتووالـی  کچـې  سـتراتېژیکې 

پـه دې برخـه کـې د کاري کدرونـو روزنـه 

هـم ډېـره اړینـه ده.

جګـړې  اوږدمهالـه  لـه  چـې  ټولنـه  هـره 

مـودې  ډېـرې  هغـه  شي،  تېـره  را  څخـه 

تـه اړتیـا لـري چـې بېرتـه عـادي حالـت 

نسـلي  یـوازې  کلـه  کلـه  او  وګرځـي  تـه 

بدرنګـه  جګـړې  د  شي  کولـی  بدلـون 

ټولنیـزې نښـې نښـانې لـه منځـه یوسي، 

خـو د شـخړو د مدیریـت پـه لړ کې سـوله 

مهمـه  یـوه    )Peacebuilding( جوړونـه 

برخـه  دې  پـه  ده.  پروسـه  دوامـداره  او 

کـې د جګـړې د وختونـو د خواشـینیو د 

ټولنیـز  د  ملـت جوړونـې،  د  کولـو،  رفـع 

د   ،)Social Integration( پیوسـتون 

سـولې د کلتـور د عامولـو او ورتـه هلـې 

ځلـې تـر سره کېږي. دا چـارې باید د یاد 

وزارت د سـتراتېژیکو لومړیتوبونـو برخـه و 

اوسي.

هغـه هېوادونـه چـې شـخړو ځپـلي وي، 

چـارو  د  سـولې  او  شـخړو  د  تـل  هلتـه 

کارپوهانـو او کدرونـو تـه پـه لویـه انـدازه 

او پـه اوږدمهـال کـې اړتیـا وي. لـه بـده 

مرغـه، سره لـه دې چې افغانسـتان څه د 

پاسـه څلور لسـیزې له شخړو سره لاس او 

ګرېـوان دی، اوسـمهال د کـدري وړتیاوو 

پـه ځانګـړې  مـخ دی.  لـه کمښـت سره 

توګـه، د سـولې د چـارو کارپوهانو شـمېر 

ډېـر کـم دی. د دې لپـاره چـې دا اړینـه 

تشـه پـه هېـواد کـې ډکـه شي، د سـولې 

وزارت بایـد پـه هېـواد کـې د سـولې پـه 

برخـه کـې زده کـړو لپاره پـه پراخه پیمانه 

دننـه  لـه  هېـواد  د  کار  دا  وکـړي.  کار 

پوهنتونـو سره پـه ګـډه پلي کول بـه خورا 

آسـانه وي، خـو یـوه کارپوهـه اداره بایـد 

پـه دې برخـه کـې دنـده پـه غـاړه ولـري، 

څـو تعلیمـي ادارې پـه دې برخـه کـې د 

کدرونـو د روزلـو چـارې مـخ تـه یـوسي.

حساسـو  پـه  تاریـخ  خپـل  د  افغانسـتان 

شـېبو کـې دی او لـه څـه بانـدې څلـورو 

لسـیزو راهیسـې مو هېـواد د دې موکه تر 

لاسـه کـړې، چـې لـه شـخړو او کړکېچونو 

څخـه د سـولې لور ته وخوځېـږي. په دې 

مرحلـه کـې اړینـه ده چـې د سـولې لـه 

بهیـر سره پـه ټوله کـې مسـلکي او علمي 

چلنـد وشي، څـو د سـولې جوړونـې بهیر 

پـه چټکـۍ سره مـخ ته یـووړل شي. لازمه 

تجربـو  نړیوالـو  لـه  اړه  دې  پـه  چـې  ده 

کـې  افغانسـتان  پـه  او  وشي  کـړه  زده 

شـته نړیوالـې ادارې پـه دې برخـه کـې 

مرسـته  سره  حکومـت  لـه  افغانسـتان  د 

کولـی شي. اړینه ده چـې افغان حکومت 

لـه تېـرو تجربـو څخـه زده کړه وکـړي او د 

سـولې پـه برخه کـې د اصلاحاتـو دا بهیر 

پـه رښـتینې توګـه تـر سره کړي، کـه نه نو 

آن کـه لـه مخالفینـو سره جوړجـاړی هـم 

وشي، ټولنـه بـه مو د رښـتینې او پایدارې 

سـولې لـور تـه لـه اړیـن سـفر څخـه پاتې 

وي.

د سولې وزارت او په افغانستان 
کې د سولې د چارو راتلونکی

امریکا ځانګړي  د  لپاره  افغان سولې  د 

استازي زلمي خلیلزاد ویلي، چې دا ځل 

له طالبانو سره د بین الافغاني مذاکراتو او 

اوربند ترڅنګ، پر څلورو واړو موضوعاتو 

پرمختګونه شوي دي.

نوموړي دغه څرګندونې له طالبانو سره 

د اووم پړاو تر دوامداره شپږو ورځو خبرو 

اترو وروسته په یوه ټوېت کې کړې دي.

د  سره  طالبانو  له  چې  کړې  زیاته  هغه 

پیلېدو راهیسې دا  اترو د لړۍ له  خبرو 

ټولو ډېرې ګټورې خبرې شوې  تر  ځل 

دي.

سولې  د  مو   ځل  »دا   : ویلي  نوموړي 

پام  لپاره پر ټولو څلور واړو موضوعاتو د 

وړ پرمختګونه کړي، چې پکې د ځواکونو 

وتل، ترهګرۍ سره مبارزه، بین الافغاني 

مذاکرات او هر اړخیزه اوربند شامل دي«.

هغه زیاته کړې چې د خبرو لړۍ په قطر 

د  ناستې  بین الافغاني  د کېدونکې  کې 

ملاتړ  په موخه ځنډېدلې او په خبره یې 

چې دا ناسته د سولې پروسې لپاره ډېره 

مهمه ده.

د هغه په وینا، تر دې مخکې چې د سولې 

په اړه یوې هوکړې ته ورسېږي، باید ځینې 

نور کارونه هم تر سره شي.

بلخوا د طالبانو د قطر دفتر ویاند سهیل 

شاهین هم په دغو خبرو کې د پرمختګ 

خبر ورکړی او ویلي یې دي چې دوی له 

شویو خبرو اترو راضي دي.

په ورته وخت کې د ولسمشر سلاکار وحید 

ویلي، چې  کابل کې  په  ورځ  تېره  عمر 

زلمی خلیلزاد له روانو خبرو د افغانستان 

ننه  او  ساتي  کې  جریان  په  حکومت 

یو نیم  )پرون( یې هم له ولسمشر سره 

ساعت ټلیفوني خبرې کړې دي.

د افغان سولې په تړاو دغه »بین الافغاني« 

ته  پای  نن  شوې  ټاکل  چې  غونډه 

ورسېږي، د ځینو اوسنیو او پخوانیو افغان 

چارواکو ترڅنګ، د سیاسي ډلو، ښځو، 

ګډون  په  استازو  طالب  او  ټولنو  مدني 

پکې شاوخوا ۶۰ تنو ګډون کړی دی.

د افغانستان او پاکستان لپاره د جرمني 

چې  پوتسل  مارکوس  استازي  ځانگړي 

له قطر سره یو ځای د دغې بین الافغاني 

غونډې کوربه دی، گډونوالو ته په وینا کې 

به د دې فرصت  یو  ویلي: »ستاسې هر 

او مسوولیت ولري چې قهرجنه مقابله د 

سولې پر بحث بدله کړئ«.

خلیلزاد: دا ځل له طالبانو سره پر بین الافغاني مذاکراتو او اوربند هم پرمختګونه شوي دي

لیکنه: مشتاق رحیم

۳ مسیر

د پاکسـتان د اسـتخباراتي ادارې لـه لوري 

د  مـشرۍ  پـه  سـعید  حافـظ  د  کلـه  چـې 

کال  زیږدیـز   ۲۰۰۸ پـه  ډلـې  لشـکرطیبه 

کـې د هنـد پـر ممبـی ښـار برید وکـړ، چې 

پکـې شـاوخوا ۱۷۰ کسـان ووژل شـول او 

پـه سـلګونو نـور ټپیـان شـول، هغـه وخـت 

د امریـکا متحـده ایالتونـو او د هنـد دولـت 

پاکسـتان څخـه وغوښـتل چـې د دې  لـه 

ډلـې پـر وړانـدې بایـد جدي عکـس العمل 

ډلـې  دې  د  برعکـس  خـو  شي،  وښـودل 

مـشر به د پاکسـتان دننه په هرې سـیاسي 

جلسـې کـې ګـډون کاوه او لـه رسـنیو سره 

بـه هـم پـه ازاد ډول پـه بېلابېلـو سـیاسي 

پروګرامونـو کـې برخـه اخیسـته.

ویـل  مخـې،  لـه  معلوماتـو  د  سرچینـو  د 

کیـږي چـې دغـه ډلـه د پاکسـتاني پـوځ یا 

مشـخصاً کـه ووایـو د اسـتخباراتو لـه لوري 

د لا  پـه موضـوع  د کشـمیر  لـه هنـد سره 

کارول شـوې  او  جـوړه شـوې  لپـاره  فشـار 

ده. د ځینـو اسـنادو او ثبوتونـو لـه مخـې، 

زیږدیـز   ۲۰۱۷ پـه  حکومـت  پاکسـتان  د 

ملګـرو  د  او  فشـار  تـر  امریـکا  د  کال کـې 

ملتونـو د امنیـت شـورا لـه  خـوا د ترهګـرو 

ډلـو پـه نوملـړ کې تـر شـاملېدو وروسـته، د 

حافـظ سـعید د دوو خیریـه موسسـو )فلاح 

انسـانیت او جماعت الدعـوه( فعالیتونـه هم 

وځنـډول. لـه دغـو دوو خیریـه بنسـټونو پـه 

اسـتفادې بـه د دې ډلـې مـشر د هنـد پـر 

وړانـدې د کوچنیـو او لویـو بریدونـو لپـاره 

مـالي پنـډ برابـراوه. 

متحـده  امریـکا  د  ټولـو سره سره،  لـه دې 

ایالتونـو یـو وخـت د هغـو شـواهدو پـه بدل 

محکومېـدو  د  سـعيد  حافـظ  د  چـې  کـې 

پـه  ډالـرو  میليونـو  لسـو  د  شي،  سـبب 

د  و.  کـړى  هـم  اعـلان  جايـزې  د  ارزښـت 

دې موضـوع د لا وضاحـت او مسـتند کېدو 

پـه موخـه بایـد یادونـه وکـړو چـې یـو وخت 

بلـوڅ  وطـن  جـلا  مېشـت  کـې  لنـدن  پـه 

بېلتونپالـه مـشر نوابزاده حیربیار رسـنیو ته 

پـه خـبرو کـې ویـلي وو، چـې د پاکسـتان 

اسـتخباراتي اداره د بلوڅـو او پښـتون قـوم 

د وژنـې لپـاره د ځینـو غیر قانوني وسـلوالو 

ډلـو یـا د ده د خـبرو پـه حوالـه »د ترهګرو« 

خپلـو  د  څـو  لـري،  سره  ځـان  لـه  ملاتـړ 

هدفونـو لپـاره تـرې ګټـه واخـلي. 

پاکسـتان  چـې  تـه  مسـئلې  مهمـې  راځـو 

جوړښـت  سره  ایالتونـو  متحـده  لـه  څنګـه 

کـړی؟ د دغـې ډلې پـر وړاندې پاکسـتاني 

نظـام هېـڅ وخـت جـدي اقدامـات نـه دي 

کـړي. مثـلاً، سره لـه کـره شـواهدو چـې د 

پـه  نومـوړی  کـړي،  وړانـدې  دولـت  هنـد 

پاکسـتاني  د  کـې  کـور  خپـل  پـه  ځلونـو 

دولـت لـه لـوري نیـول شـوی چې بیـا بېرته 

لـه کومې سـتونزې د دغه هېـواد د محکمو 

لـه لـوري پـه ډېـرې اسـانۍ خوشـې شـوی 

دی. تـازه د پاکسـتان دولـت اعـلان کـړی 

د ١٢ همکارانـو  د هغـه  او  د سـعيد  چـې 

پرانیسـتې،  دوسـيې   ٢٣ يـې  وړانـدې  پـر 

چـې د چنـدې ټولولـو لـه پنځـو بنسـټونو 

پـه اسـتفاده يـې د لشـکرطيبه ډلـې لپـاره 

پيسـې برابرولـې. دلتـه نـو دا پوښـتنه پیدا 

یـا  پاکسـتاني  مخکـې  ولـې  چـې  کېـږي 

وړانـدې  پـر  خلکـو  دغـو  د  نظـام  پنجـابي 

دې  لـه  سره  کـوي،  نـه  چلنـد  ډول  دغـه 

چـې هېـڅ کـوم نوی ثبـوت نـه دی وړاندې 

شـوی؟ 

ځـواب ډېـر واضېـح دی. په ورتـه وخت کې 

چـې د ګوتـو پـه شـمار ورځې نـه دي تېرې 

ایالتونـو د بهرنیـو چـارو  شـوې، د متحـده 

پـه دویمـه ویـلي چـې د  وزارت د جـولای 

بلوچسـتان د ازادۍ پـوځ یـا بي. اېـل. اې 

لوېدیـځ  جنـوب  پـه  پاکسـتان  د  ډېـره  تـر 

کـې پـه بلـوڅ مېشـتو سـیمو کـې امنیتـي 

ځواکونـه او ملکیـان په نښـه کـوي، چې له 

همـدې املـه یـې دغـه ډلـه یـو تروریسـتي 

ډلـه وبللـه. بلوڅـان هم د کوزې پښـتونخوا 

د پښـتون قـوم پـه څېـر چیغـې او سـورې 

وهـي چـې زمـوږ زیاتـره د خـبرو خلـک او 

اسـتخباراتي  پاکسـتان  د  مـشران  قومـي 

ادارې وژلـې دي. د دې تـر څنګ، بلوڅان 

چـې  کېـږي  بلـل  تروریسـتان  نـن  ځکـه 

یـوازې د خپـل حـق نـاره یې پورتـه کړې. د 

بېلګـې پـه ډول، دوی تـل دا ویـلي چـې د 

ګـوادر بنـدر، د سرو او سـپینو زرو سـېندک 

طبیعـي  ټولـو  د  او  ګاز  سـون  د  پـروژې، 

زېرمـو ګټـه یـوازې پنجـاب لوټ کـړې ده او 

دوی تـه یـې هېـڅ خیـر نـه دی رسـېدلی. 

پـر دې سربېـره، د دغـو خلکـو ګنـا دا ده 

چـې یـوازې دومره یـې خپل غـږ پورته کړی 

چـې د دوی سـیمې تـه بایـد پـه عایداتـو 

یـې  سـیمه  څـو  شي،  ورکـړل  ونـډه  کـې 

پرمختـګ وکـړي. بـاوري اوسـئ کـه څـوک 

لـه دې سـیمې سره لـږ هـم بلـد وي، دا بـه 

ورتـه لـه وړانـدې روښـانه وي چـې سره لـه 

پـه خپلـه سـیمه کـې  دې چـې دا وګـړي 

زیاتـې طبیعـي زېرمـې لري، خـو وګړي یې 

د پنجـابي نظـام لـه املـه ډېـر بـې وزلـه او 

غریـب پاتـې شـوي دي. 

مهمـه موضـوع دا ده چـې امریـکا دې تـه 

چـې  ورکـړ  مشروعیـت  لپـاره  پاکسـتان  د 

ډلـه  غوښـتونکې  ازادۍ  د  بلوچسـتان  د 

بایـد وځپـل شي چـې  او  تروریسـتان دي 

پـه همدې بـدل کې بـه پاکسـتان د حافظ 

سـعيد او د هغـه د ١٢ همکارانـو پر وړاندې 

٢٣ دوسـيې پرانیـزي، چـا چـې د چنـدې 

ټولولـو لـه پنځـو بنسـټونو پـه اسـتفادې د 

لشـکرطيبه ډلـې لپـاره پيسـې برابرولـې.

سره لـه دې چـې د قطـر پـه پلازمېنـه دوحه 

څېـرو  سـیاسي  افغـان  او  طالبانـو  د  کـې 

ترمنـځ د سـولې پـه اړه بین الافغـاني غونـډه 

جـوړه شـوې ده، خـو په غـزني او ځینـو نورو 

پېښـې شـوې دي.  کـې خونـړۍ  ولایتونـو 

همـدا تېـره ورځ د غزني د ښـار سـکون یوې 

قـوي او بوږنوونکـې چاودنې لـه منځه یووړ. 

سـهار خلک نـوي د هټیو په لـور خوځېدلي 

وو، ښـوونځیو کـې تدریـس پيـل شـوی و، 

څـه  هـر  غـږ  بوږنوونکـي  چاودنـې  د  چـې 

ګـډوډ کـړل. د غـزني ښـار یې په وینـو ولاړه 

او ثابتـه یـې کـړه چـې د جګـړې غـږ لا هـم 

پـه ښـارونو کـې شـته دی. طالبانـو د بریـد 

مسـوولیت ومانـه او ادعـا یـې وکـړه، چـې د 

مـلي امنیت ریاسـت پـورې اړوند یو ریاسـت 

یـې پـه نښـه کـړی دی.

ویـل کېـږي چـې د مـلي امنیـت ریاسـت یو 

کوچنـی کنـډک پـه یـوه کـور کـې پـروت و. 

وسـله والـو طالبانـو پـر همـدې کـور د موټـر 

بـم بریـد کـړی دی. پـه سـیمه کـې هټـۍ، 

کورونـه، ملکـي ادارې او دوه ښـوونځي هـم 

وو. ښـوونځي، کورونه، هټـۍ او نورې ادارې 

پـه پېښـه کـې سـختې زیانمنې شـوې دي. 

پـه سـیمه کـې عیني شـاهدان وايـي چې د 

سـیمې نـږدې ټولـو کورونـو تـه کـم او زیات 

عینـي  یـوه  پېښـې  د  دی.  اوښـتی  زیـان 

شـاهد وویـل، چـې په پېښـه کـې د نوموړي 

د کورنـۍ پـه ګډون، د سـیمې د نورو کورنیو 

غـړي هـم ټپیان شـوي دي. نومـوړي ويلي: 

))دوکان تـه نـوی رسـېدلی وم چـې لوګـی 

پورتـه شـو، بوږنوونکـی غـږ و، بېرتـه کـور تـه 

توګـه  بشـپړه  پـه  مـې  کـور  کاکا  د  راغلـم، 

ویجاړ شـوی دی، څلور کسـه ټپیـان لرو. یو 

نارینه دی، دوه ماشـومان او یوه ښـځينه((.

د عامـې روغتیـا وزارت وایـي چـې د پېښـې 

ټپیـان وروړل شـوي دي  لـه سـیمې ۱۴۹ 

چـې ډېـره برخـه یـې ملکـي وګـړي دي. پـه 

ګـډون،  پـه  ملکیانـو  څلـورو  د  کـې  پېښـه 

۱۲ کسـان وژل شـوي دي. د پېښـې ډېـره 

برخـه ټپیـان د چاودنـې سـیمې تـه د نږدې 

ښـوونځي زده کوونکـي دي. دوی ډېـری د 

غـزني پـه ملکـي روغتـون کـې تـر درملنـې 

لانـدې دي او ځینـې یـې تر لومړنیـو درملنو 

وروسـته رخصـت شـوي دي. 

وسـله وال طالبـان وایـي چـې پـه بریـد کې 

یې د ملي امنیت د ادارې ډېر کسـان وژلي 

دي. خـو عینـي شـاهدان بیـا وايـي چـې تر 

ډېـره ټپیـان د ښـوونځي زده کوونکـي دي. 

د ښـوونځي یـوه زده کوونکـي چـې سر یـې 

تړلـی و، د لاس او مـخ پـه برخـه کـې یـې 

سـخت ټپونـه لیـدلي وو، وویـل چـې پېښـه 

خـورا وحشـتناکه وه. نومـوړي وویل: ))دویم 

درسي سـاعت مـو پیلېـده چـې ډېـر درونـد 

غږ شـو، بیا نه یم پوه شـوی، خـو په روغتون 

کـې پـه هـوښ شـوم، زمـوږ د ښـوونځي ډېر 

زده کوونکـي دلتـه بسـتر دي((.

بـل پلـو پـه قطـر کـې لـه امریکایـي لـوري 

د  خـو  روانـې دي،  طالبانـو خـبرې  د  سره 

ورځـې  دوه  لپـاره  کنفرانـس  بین الافغـاني 

ځنـډول شـوې دي. د چارو ډېری شـنونکي 

امتیـاز  د  طالبـان  چـې  دي  بـاور  دې  پـر 

بریدونـه  ډول  دغـه  خاطـر  پـه  اخیسـتلو 

کـوي، خـو په دې توګـه دوی نـه شي کولی 

امتیـازات  کـې  پروسـه  روانـه  پـه  سـولې  د 

واخـلي. دوی ټینـګار کـوي چـې دغـه ډول 

فعالیتونـه به د سـولې هڅـې زیانمنې کړي 

ډېـره  کرکـه  د خلکـو  بـه  لـورو  دواړو  لـه  او 

کـړي. 

د سولې خبرې او خونړۍ جګړه؛
ځانمرګي برید په غزني ښار کې لسګونو کسانو ته مرګ ژوبله واړوله

د پاکستان او امریکا 
تر منځ نوی جوړښت!

ايـران ویـلي چـې د ٢0١٥ ز کال پـه اټومي 

تـړون کـې لـه ټـاکل شـوي حـد څخـه يې د 

خپلـو يورانيمـو غنـي کـول اړولي دي.

دا اعـلان پـه داسـې حـال کـې کېـږي چـې 

د امريـکا د متحـده ايالتونو ولسـمشر ډونالډ 

ټرمـپ تېـر کال پـه يـو اړخېـز ډول لـه دغـه 

تړونه د واشـنګټن د وتلو او پر ايران د سـختو 

بنديزونـو د بيـا لګولـو اعـلان وکړ.

د ايـران د دولـت وياند عـلي ربيعي په تهران 

کـې خبريالانـو تـه ويلي، چـې سر لـه ننه به 

مـوږ د يورانيمو غني کول له ٣ اعشـاريه اووه 

شـپېته سـلنې واړوو او د غلظت اندازه به يې 

هـم زموږ د اړتيا پر اسـاس وي.

بلخـوا د دغـه هېـواد د بهرنيـو چـارو وزارت 

تـه  خبريالانـو  عراقچـي  عبـاس  مرسـتيال 

ويـلي، ايـران پـه اټومـي تـړون کـې لـه خپلو 

تعهداتـو لـرې کېـدو تـه دوام ورکـوي.

اسـلامي  ايـران  »د  کـړې:  زیاتـه  هغـه 

جمهوريـت د تعهداتـو د کمېـدو بهير، دقيقاً 

د تـړون د خونديتـوب لپاره د ايران يو حرکت 

دى، نـه د تـړون د لـه  منځـه وړلـو لپـاره. کـه 

د تـړون نـور مشـترکين ونـه توانېـږي خپلـې 

ژمنـې پـر ځاى کـړي، دغه بهير به ښـايي په 

تـړون کـې زمـوږ د حضـور د پـاى تـه رسـېدو 

سـبب شي«.

نـور  تـړون  اټومـي  شـوي  د  سره  ایـران  لـه 

لاسـليک کوونکـي برېټانيـا، چـين، جرمني، 

فرانسـه او روسـيه دي چـې دغـه تـړون ته تر 

اوسـه ژمـن پاتـې شـوي دي.

تـر دې يوه ورځ مخکې د فرانسـې ولسـمشر 

ايـراني سـيال  لـه خپـل  مکـرون  ايمانوېـل 

حسـن روحـاني سره ټليفـوني خـبرې کـړې 

دي. هغـه ويـلي چـې هڅـه کـوي د ايـران 

او غـربي شريکانـو ترمنـځ د ډيالـوګ د دوام 

لارې چـارې پيـدا کـړي.

د ایـران او واشـنګټن پـه اړیکـو کـې کړکېـچ 

تېـر کال وروسـته لـه هغـې زیـات شـو، چـې 

ولسـمشر ټرمـپ پـه مـې میاشـت کـې لـه 

ایـران سره لـه اټومـي تړونـه د امریـکا وتـل 

اعـلان کـړل او پـر دغـه هېـواد یـې بندیزونه 

بیـا ولګـول.

تېلـو  د  ایـران  د  ډېـره  تـر  بندیزونـو  دغـو 

صـادرات او د بانکونو سیسـټم په نښـه کړي 

دي.

ایـران د دغـو بندیزونـو پـه ځـواب کـې سـږ 

نـورو  تـړون  اټومـي  پـه اتمـه د  کال د مـې 

خـبرداری  تـه  هېوادونـو  کوونکـو  لاسـلیک 

ورکـړ، چـې کـه پـر خپلـو ژمنـو عمـل ونـه  

کـړي، نـو تهـران بـه د دې هوکـړې له مخې 

د خپلـو مکلفیتونـو پـه ژمنـو کـې کموالـی 

راولي، خـو لـه دې یـوه ورځ وروسـته د یـاد 

دې  لـه  کوونکـو  لاسـلیک  اروپايـي  تـړون 

هوکـړې د ملاتـړ د اعـلان ترڅنـګ، د ایـران 

لـه  خـوا هـر راز مهلـت رد کـړ.

د اروپايـي ټولنـې د بهرنـۍ پالیسـۍ مشرې 

فېډريـکا موګیرینـي، د برېټانیـا، فرانسـې او 

جرمنـي د بهرنیـو چـارو وزیرانـو پـه یـوه ګـډ 

بیـان کـې پر تهـران غږ وکړ چې لـه پاروونکو 

اقداماتـو ډډه وکړي.

عراقچي: که نړیوال خپلې ژمنې پوره نه کړي، 

ایران به له اټومي تړونه په بشپړ ډول ووځي

لیکنه: واحدګل هاشمي

بـروني د آسـیا پـه جنـوب ختیځـه برخـه کې 

د جنـوبي چیـن د سـیند او مالیزیـا تـر منـځ 

د شـمالي عـرض البلدونـو د څلـورو او پنځـو 

درجـو او د ختیـځ طـول البلدونـو د ۱۱۴ او 

۱۱۵ درجـو تـر منـځ مـو قعیـت لـري، چـې  

پراخوالـی یې ۲۲۲۸ میل مربع ته رسـېږي. 

بـروني د اسـتوا لـه کرښـې څخـه د شـمالي 

عـرض البلدونـو د څلـورو او پنځـو درجـو پـه 

واټـن کـې لـرې پـروت دی، نـو لـه همـدې 

املـه یـې هوا ډېـره تـوده او لنـده ده او زیات 

بـاران پکـې اوري. په دغه هېواد کې داسـې 

اسـتوایي او سـمندري بادونـه الـوزي، چـې 

زیـات اورښـت تـه لاره هـواروي. پـه سـاحلي 

څنـډو کـې د بـروني د کلنـي اورښـت اندازه 

۲۵۴ او د هېـواد پـه منځنیـو برخو کې ۵۰۹ 

مـلي مېـتر ته رسـېږي. 

بـروني لـه دوو بېلـو برخـو څخـه جـوړ شـوی 

کوچنـی هېـواد دی. د اصـلي بـروني خـاوره 

لږ، هواره او سـاحلي ټوټه ده چې د سـمندر 

لـه سـطحې څخه ۳۰۰ مـتره جګـه پرته ده. 

د دغـه هېـواد پلازمېنـه بنـدر سري بـګاوان 

ښـار دی او ټولټـال یـې د نفـوس شـمېر څه 

بانـدې څلـورو سـوو زرو کسـانو تـه رسـېږي، 

چـې پـه هـر کیلومـتر مربـع سـیمه کـې یـې 

۷۶ کسـان ژونـد کـوي. د دغـه هېـواد ۸۰ 

سـلنه وګـړي پـه ښـارونو او ۲۰ سـلنه یې بیا 

پـه کلیـو او بانـډو کـې ژونـد کـوي. د بـروني 

د قانـون لـه مخـې، هـره کورنۍ پـه ټول عمر 

کـې یـوازې د دوو ماشـومانو د درلـودو حـق 

لري. 

پـر  هېـواد  دغـه  پلـوه  لـه  وېـش  اداري  د 

څلـورو ولسـوالیو بانـدې وېشـل شـوی دی. 

سریـا، کوالابیلایـت، توتونـګ او بانـګار یـې 

مهـم ښـارونه دي. د دغـه هېـواد ۷۰ سـلنه 

وګـړي مالي نـژاده، ۱۵ سـلنه چینايي نژاده 

توتونـګ  کادازان  یـې  سـلنه   ۱۵ پاتـې  او 

هېـواد  دغـه  د  دي.  وګـړي  نـژاده  دوسـون 

رسـمي ژبـه مـالي او لیکدود یې عـربي دی.

د بـروني د حکومـت ډول مشروطـه پاچايـي 

لـه  قانـون  اسـاسي  هیـواد  دغـه  د  دی، 

خپلواکـۍ څخـه مخکـې د ۱۹۵۹ ز کال د 

سـپټمبر په ۲۹مه جوړ شـو، چـې په ۱۹۶۵ 

پکـې  تعدیـلات  کـې  کلونـو  ز   ۱۹۸۴ او 

حاجـي  سـلطان  اوسـنی  بـروني  د  راغلـل. 

کـې  هېـواد  دغـه  پـه  دی،  البلقیـه  حسـن 

پاچایـي میـراثي ده او د وزیرانو کابینه یې د 

پاچـا لخـوا ټـاکل کیـږي. 

پـه دغـه هېـواد کـې دری شـوراګانې شـته، 

تـه د  لومـړۍ مذهبـي شـورا چـې سـلطان 

اسـلام د دیـن پـه اړه مشـوره ورکـوي، دویمه 

محرامانـه سـلطنتي شـورا چـې لـه سـلطان 

سره د قانـون جوړونـې، قانـوني تعدیلاتـو او 

د مبهمـو مناصبـو لپـاره د خلکـو د ټاکنې په 

برخـه کـې مرسـته کـوي، درېیمـه د وراثـت 

شـورا چې د ضرورت په وخت کې راغوښـتل 

کیـږي. د دغـو دریـو واړو شـوراګانو غـړي د 

پاچـا لخـوا ټـاکل کیـږي او د پاچـا تـر امـر 

لانـدې کار کـوي. 

د بـروني د قانـون جوړولو شـورا په تېرو شـلو 

کلونـو کـې د لومـړي ځـا لپـاره د ۲۰۰۴ ز 

کال د سـپټمبر پـه ۲۵مـه غونډه وکـړه، دغه 

شـورا ۲۱ غـړي لـري چـې ټول د سـلطان له 

خوا ټاکل شـوي دي، دغې شـورا د اسـاسي 

قانـون داسـې تعدیـلات منظور کـړل چې له 

مخـې به یـې دغه هېواد داسـې ۴۵ کسـیزه 

شـورا لـري، چې ۱۵ یـې انتخـابي وي، دغه 

شـورا جوړه شـوه خو سلطان د ۲۰۰۵ ز کال 

د سـپټمبر پـه لومړۍ نېټه بېرتـه ړنګه کړه او 

پـر ځـای یـې د ۲۰۰۵ ز کال د سـپټمبر پـه 

دویمـه شـورا جوړه کـړه چې ۲۹ غـړي لري. 

د بـروني حقوقـي نظـام د اسـلامي شریعـت 

مـدني  او  قوانینـو  انګلیـسي  اساسـاتو،  پـر 

اصولـو ولاړ دی. د دغـه هېـواد لـوړ قضایـي 

قـاضي  چـې  ده،  محکمـه  سـتره  ارګان 

القضـات او قاضیـان یـې د پاچـا لـه خـوا د 

دریـو کلونـو لپـاره ټـاکل کېـږي. 

د بـروني د مـلي پراختیـا ګونـد، د بـروني د 

مـلي یـوالي ګونـد او د خلکـو د خبرتیا ګوند 

د دغـه هېـواد مهـم او نفوذ لرونکـي ګوندونه 

دي. 

دغـه هېـواد د ۱۹۸۴ ز کال د جنـوري پـه 

لومـړۍ نېټـه لـه انګلسـتان څخـه خپلواکي 

پـه  او هـر کال د فـبروي ۲۳مـه  واخیسـته 

دغـه هېـواد کـې د خپلواکـۍ د ورځـې پـه 

نـوم نمانځـل کېـږي.   

مناسـب  اچونـه،  پانګـه  کورنـۍ  او  بهرنـۍ 

دولتـي مقـررات، د ټولنیزې هوسـاینې لپاره 

ګړنـدي ګامونه، کلیـوال عنعنـوي چاپېریال 

ګازو  طبیعـي  او  تېلـو  اومـو  د  راز  همـدا  او 

صـادرات د دغـه هېـواد پـه اقتصـاد کې غټه 

ونـډه لـري. دغـه اقـلام د بـروني د ناخالـص 

د  جـوړوي،  برخـه  نیمایـي  تولیـد  کـورني 

اسـیایي  ډېـرو  د  عایـد  سرکلنـی  بـروني 

هېوادونـو او نـږدې د درېیمـې نـړۍ د ټولـو 

هېوادونـو لـه کلنـي عایـد څخـه زیـات دی. 

دغـه هېـواد پـه بهـر کـې لـه خپلـو پانګـو او 

کـورني تولیـد څخـه هـم پـوره عایـد لاس ته 

راوړي. د بـروني دولـت روغتیایي خدمات او 

پوهنـه د پوهنتـون تـر سـویې پـورې پـه وړیا 

توګـه وړانـدې کـوي او د خوراکـي مـوادو او 

سرپنـاه لپـاره یې ډېره سبسـایدي منلې ده. 

د دغـه هېـواد دولـت غـواړي چـې پـر تېلو او 

ګازو بانـدې د بـروني د اقتصـاد اتـکا لـږ او 

نور اقتصـادي پرمختګونه وهڅـوي. د بروني 

دولـت اندېښـنه لـري چـې نړیـوال مارکېـټ 

تـه بـه د بـروني ډېـر ننوتـل د دغـه هېـواد 

کـورني ټولنیز جوړښـت ته زیان ورسـوي. په 

۲۰۰۰ ز کال کـې بـروني د اسـیا پاسـفیک 

د اقتصـادي ټولنـې ریاسـت تـر لاسـه کـړ، د 

بـروني دولـت پلان لـري چې د هېـواد د کار 

قـوه مسـلکي او متخصصـه او وزګارتیـا کمـه 

کـړي، بانکـي خدمـات وهڅـوي، سـیلانیانو 

تـه ډېـرې اسـانتیاوې برابرې کـړي او پر تېلو 

عایـداتي  نـورې  تـه  هېـواد  ګازو سربېـره  او 

سرچینـې هـم لټـوي. 

د تېلـو او ګازو ایسـتل او چـاڼ، پتروشـیمي 

چـارې،  سـاختماني  ګاز،  اوبلـن  تولیـدات، 

ټوکـران، کوچنـۍ بېـړۍ، سـپین زر او نـور 

لاسي کارونـه د دغـه هېـواد د صنعـت مهـم 

دي. فکټورونـه 

کرلـو  د  ځمکـه  سـلنه  دری  هېـواد  دغـه  د 

او  څړځایونـو  یـې  خـاوره  سـلنه  یـو  ده،  وړ 

پاتـې نـوره یـې ځنګلونـو، غرونـو، بیدیـاوو، 

کلیوالـو  اسـتوګنې  د  او  ښـارونو  سـیندونو، 

ده.  نیولـې  سـیمو 

پـه  کرنـې  د  خلـک  سـلنه  پنځـه  بـروني  د 

او د دغـه  پـر کار بوخـت دي  سـکټور کـې 

هېـواد یـو سـلنه ناخالـص کـورني تولیـدات 

هـم لـه دغـه سـکټور څخـه لاس تـه راځـي. 

وریجـې، نشایسـته، خـواړه، کچالـو، کیلـه، 

نـورې میـوې، سـابه، غوښـه او هګـۍ د دغه 

هېـواد مهـم کرنیـز محصـولات ګڼـل کیږي.

اسـټرالیا، جاپـان، جنـوبي کوریـا، نیوزیلنډ، 

هنـد، اندونیزیا، چین، سـنګاپور، انګلسـتان 

تجـارتي  لـوی  هېـواد  دغـه  د  امریـکا  او 

ټلیفـون  د  هېـواد  دغـه  د  دي.   شریـکان 

 BN یـې  انټرنېـټ کـود  د  او  کـود ۰۰۶۷۳ 

دی، چـې ټولټـال یـې ۴۰۰ زره کسـان ورته 

لـري.  لاسرسـی 

او  چینلونـه  ټلویزیـوني  شـپږ  هېـواد  دغـه 

پـه  چـې  لـري،  راډیوګانـې  دولتـي  پنځـه 

ژبـو خپرونـې  انګلیـسي  او  مـالي، چینایـي 

لـري. 

بـروني د سـړي سرکلنـي عایـد لـه پلـوه، د 

آسـیا او نـړۍ پـه بډایـه هېوادونـو کې شـمار 

دی. د دغـه هېـواد لـه ۱۵ کلنـو څخـه پورته 

ټـول خلـک پـر لیـک او لوسـت پوهیـږي او 

زده کـړه پـه کې لـه ۵-۱۶ کلنو ماشـومانو او 

تنکیـو ځوانانـو لپـاره جـبري او وړیـا ده.  

انسـانانو  لرغونـو  ډېـرو  د  کـې  بـروني  پـه 

اسـتوګنه ثابتـه ده، دغـو خلکـو پـه شـپږمه 

پېـړۍ کـې چیـن او پـه ۱۴مـه کـې د جـاوا 

تـه  ماجاپاهیـت  واکمـن  هنـدي  ټاپـو  د 

بـاج ورکاوه. د ۱۴مـې پېـړۍ پـه پـای کـې 

برونایـي واکمـن آوانـګ آلاک بتاتار د اسـلام 

لومـړی  یـې  او ځـان  دیـن مـشرف شـو  پـر 

سـلطان شـاه محمـد وباله. له همـدې وخته 

پـه جنـوب ختیځـه آسـیا کـې د اسـلام دین 

خـور شـو، پـه ۱۵۲۱ ز کال کـې پرتـګالي 

بـروني  د  کـې  وخـت  داسـې  پـه  ماجیـلا 

سـاحل ته ورسـېد، چـې د دغه هېـواد پنځم 

مسـلمان سـلطان د بورنیـو پـه غـټ ټاپـو د 

سـولو د ټاپوګانـو پـه ټولګـي جـاوا او مـالاکا 

او حتـي د مانیـلا پـه ځینو برخـو او د هغو پر 

شـاوخوا ټاپوګانـو بانـدې واکمنـي درلـوده. 

تـر ۱۶مـې پېړۍ پورې د صباح او سـاراواک 

لاسـلامي  د  بـروني  د  هـم  برخـې  زیاتـې 

هغـه  بـروني  کېـدې،  اداره  لخـوا  سـلطنت 

وخـت د چیـن لـه جنـوبي بندرونـو سره ډېره 

تجـارتي راکـړه ورکـړه درلـوده، پـه ۱۸۰۳ ز 

کال کـې انګلیـسي افـر سر جیمـز بـروک 

سـاراواک تـه ورسـېد او پـه دې توګـه بـروني 

تـه د اروپایانـو تـګ پیـل شـو. 

د ۱۶مـې پېـړۍ پـه پای کـې په بـروني کې 

کورنیـو سـتونزو او د دغـه هېـواد په شـاوخوا 

کـې د پرتګالیانـو او هالنډیانـو سـیاسي او 

پوځـي تحرکاتـو د بـروني پراخـه او پیـاوړې 

لپـاره  مـودې  لنـډې  د  او  ولړزولـه  واکمنـي 

تـه  لاس  پوځونـو  سـمندري  د  اسـپانیې  د 

بـروني واکمنـي  لـه دې وروسـته د  ورغـی. 

کمـزورې شـوه، د ۱۸مې پېړۍ پـه بهیر کې 

بـروني د سـمندري پوځونو لاس تـه ورغی او 

لـه دې غلـو یـوه اډه جوړه شـوه. په ۱۸۳۸ ز 

کال کـې د بـروني سـلطان عمر علي سـیف 

الدیـن پـه سـاراواک کـې د بغـاوت پـه کولـو 

سره د مرسـتې پـه پـار، انګلیـسي سرجیمـز 

بـروک د سـاراواک د واکمـن پـه توګـه وټاکه 

او دغـه سـیمه یـې ده تـه ورکـړه. پـه ۱۸۴۶ 

ز کال کـې د بـروني او انګلسـتان تـر منـځ 

د سـمندري غلـو پـر ضـد د ګـډو هلـو ځلـو 

او سـوداګرۍ توافقنامـه لاسـلیک شـوه او د 

بورنیـو پـه شـمال لوېدیـځ کـې یـې د لابوان 

ټاپـو انګلسـتان تـه ورکـړ. پـه ۱۹۶۷ ز کال 

کـې سـلطان عمر خپـل زوی حسـن البلیقه 

معزالدین ته پرېښـود، پـه همدغه وخت کې 

د بـروني لومړنـی بشـپړ اسـاسي قانـون هـم 

نافـذ شـو، پـه ۱۹۷۱ ز کال کـې انګلسـتان 

تـه  سـلطان  هـم  چـارې  دفاعـي  بـروني  د 

کـې  نـړۍ  پـه  وروسـته  دې  لـه  وسـپارلې، 

لـه  احساسـاتو  د  غوښـتنې  خپلواکـۍ  د 

پیاوړتیـا سره جوخـت، د انګلسـتان حکومت 

د بـروني د خلکـو د فشـار له املـه په ۱۹۷۸ 

لاسـلیک  تـړون  یـوه  داسـې  د  کـې  کال  ز 

د  بـروني  د  کېښـوده، چـې  غـاړه  تـه  کولـو 

پرانیسـتله.  لار  یـې  لپـاره  خپلواکـۍ  پـوره 

پـه ۱۹۸۰ ز کال کـې د بـروني سـلطان د 

خپـل هېـواد ۲۵ سـنله بودجـه پـوره کـړه، د 

۱۹۸۴ ز کال د ډسـمبر پـه وروسـتۍ ورځ د 

بـګاوان پـه جومـات کې د سـترې غونډې په 

تـرڅ کـې د دری ځلـه تکبیر په ویلـو سره، د 

بـروني بشـپړه خپلواکـي اعـلان شـوه. 

راز  هېـڅ  منـځ  تـر  بـروني  او  افغانسـتان  د 

اړیکـې نشـته، د کابـل او بنـدر سرې بګاوان 

ښـارونو تـر منـځ زماني توپیـر ۳:۳۰ سـاعته 

واټـن ۸۵۴۲   لـه لارې  هـوا  د  راز  او همـدا 

دی. کیلومـتره 

بروني
حشمت الله نوري

د کـتـــاب خبــرې

په سختو حالاتو کې د لوی فکر جادو وکاروئ 

په لوی فکر کې جادو دی، خو له انسانه زر هېرېږي. له ستونزو سره د مخ کېدو پرمهال، دا 

خطر وي چې موږ دې خپل فکر را کوچنی کړو او د دې کار پایله ماتې ده. 

دلته ځينې لارښوونې دي، دا درسره مرسته کوي چې په کړکېچن حالت کې ترې ګټه 

واخلئ: 

الف. د وړو خلکو په مقابل کې لوی فکر وکړئ. 

دې کې شک نشته چې هر ځای کې به ستاسې دښمنان او بدخواهان وي. دوی ستاسې 

بده ورځ غواړي، په خپګان مو خوشالېږي، رټي مو، خو که تاسې دې ټکو ته پام وکړئ، نو 

بیا دوی نه بریالي کېږي: 

ستاسې بری په دې کې دی چې له وړو خلکو سره مه بوختېږئ. ټيټ او پست   .١

خلک تاسې خپلې کچې ته ور ټيټوي. خپل لویوالی وساتئ. 

د رټنو او ځورونو په تمه اوسئ، دا ستاسې د ودې نښه ده.   .٢

دا یاد ساتئ چې دغه بدخواهان او رټونکي خلک رواني ناروغان دي. لوی فکر   .٣

وکړئ او زړه پرې وسېځئ. 

دومره لوی شئ، چې د دوی درباندې زور و نه رسېږي. 

ب. که ځان درته کوچنی او وروسته پاتې ښکاره شو، لوی فکر وکړئ. 

دا یاد ساتئ: که ځان درته کمزوری، ناپوهه او نالایقه ښکاري، یا ځان عادي او بې ارزښته 

کس ګڼئ، همداسې به کمزوری، ناپوهه، نالایقه، عادي او بې ارزښته انسان یئ. 

په څو لارو دغه احساس ځان کې ختمولای شئ: 

١. ځان مهم کړئ، دا درسره مهم فکر کې مرسته کوي. ستاسې ظاهر که څه هم بهرنۍ 

موضوع ده، خو ستاسې پر باطن ډېر اغېز کوي. 

٢. پر خپلو شتمنیو تمرکز وکړئ. د خپل ارزښت پېژندلو لپاره یوه خبرتیا جوړه کړئ او کار 

ترې واخلئ. ځان ته رواني قوت ورکړئ. خپل د قوت ټکي او مثبت اړخونه وپېژنئ. 

٣. د خلکو په اړه سم او منظم لیدلوری ولرئ، نور خلک هم انسانان دي، نو ولې ترې 

وېرېږئ؟ 

لوی فکر وکړئ چې په خپل لویوالي پوه شئ!

ج. د بحث او مشاجرې پر وخت لوی فکر وکړئ.  

په لانجو او دعوو کې له دې لارو مقاومت وکړئ: 

١. ځان وپوښتئ: )دا موضوع رښتیا په بحث ارزي؟( 

٢. دا یاد ساتئ چې بحث د اټومي جګړې په څېر هېڅ ګټونکی نه لري. 

دومره لوی فکر وکړئ، چې پر دې پوه شئ چې لانجې، دعوې، کرکې و کینې درته ګټه 

نه لري. 

د. د ماتې پر وخت لوی فکر وکړئ. 

پرته له سختیو او کړاونو منزل ته نه رسېږئ، خو پاتې ژوند د ماتې له احساسه پرته کولای 

شئ. د لویوالي لپاره، سختیو او کړاونو ته داسې غبرګون ښيئ: 

١. ماتې او خنډونه تجربه وګڼئ او درس ترې واخلئ. ویې اروزئ. په پرمختګ کې ترې ګټه 

واخلئ او څه ترې زده کړئ. 

٢. تعقیب له تجربې سره ګډ کړئ. له ماتې وروسته شاته لاړ شئ، تازه ساه واخلئ او بیا 

رامخکې شئ. 

ه. که اړیکې مو تتې شوې، لوی فکر وکړئ. 

منفي او عادي فکرونه مینه وژني. مثلاً هغه راسره بد کړي، زه به ترې بدل اخلم. دا درنه 

مینه اخلي، د مینې په برخه کې چې له ستونزې سره مخ شوئ دا کارونه وکړئ: 

١. که غواړئ څوک درسره مینه وکړي، نو د هغوی په لویو وړتیاوو تکیه وکړئ. واړه شیان د 

دویمې درجې دي، دویمه درجه کې یې پرېږدئ. 

٢. ځینې وخت د خپل ژوند ملګري/ملګرې لپاره ځیني ځانګړي کارونه وکړئ، دا کار 

کېږي. 

دومره لوی فکر وکړئ، چې د ګډ ژوند په خوند پوه شئ. 

و. که کار کې مو پرمختګ ورو و، نو لوی فکر وکړئ. 

هر کار کې پرمختګ او امتیاز په دې کار زیاتېږي: 

)کمیت او کیفیت لوړول.( 

ځان ته ووایئ: )زه دا کار تر دې ښه کولای شم.( ښه کار ناممکنه نه وي، په نړۍ کې 

داسې شی نشته چې سم دې نه وي ترسره شوی. که تاسې داسې فکر وکړئ چې )دا کار 

تر دې ښه کولای شم.( د ښه کېدو لارې یې هم پيدا کېږي. همدا خبره ستاسې نوښت 

فعالوي. 

دومره لوی فکر وکړئ چې که ستاسې موخه خدمت وي، نو پیسې ورپسې خپله راځي. 

د پوبیلیس سیریس دا خبره یاد ساتئ:

هوښيار انسان به د خپل ذهن بادار

او کــم عقــل بـه یــې غــلام وي.

پــای

د  لوی  فکر جادو
لیکوال: دوکتور ډېوېډ شوارتز

ژباړن: میـر احمد یـاد 

دیارلسم څپرکی
څنګبه د رهبر په څېر فکر وکړو؟



د امریکا د متحده ایالتونو د بهرنیو چارو 

وزیر مایک پامپیو په قطر کې د پیل شويو 

خوشبیني  اړه  په  مذاکراتو  بین الافغاني 

ښکاره کړې ده.

د  چې  لیکلي  کې  ټویټ  یوه  په  پامپیو 

قطر بین الافغاني کنفرانس لپاره له ډېر 

وخت راهیسې کار روان و. هغه ویلي چې 

امریکایان باید خوشاله وي چې افغانان په 

خپلو کې سره خبرو ته کېناستل.

نوموړي لیکلي: »ټول امریکایان باید خوښ 

وي چې افغانان له افغانانو سره کېني چې د 

خپل هېواد د جګړې د ختمولو سخت کار 

پیل کړي او خپله راتلونکې په ګډه وټاکي. 

حکومتي  مخورې  چې  ده  خبره  ښه  دا 

څېرې، مدني ټولنې، ښځې او د طالبانو 

استازي په یو مېز لیدل کېږي«.

پامپیو داسې مهال دا خبره کوي چې په 

قطر کې بین الافغاني مذاکرات پيل شوي 

دي. د افغانستان د سولې په چارو کې 

د امریکا ځانګړي استازي زلمي خلیلزاد 

کې  خبرو  په  چې  ویلي  ته  خبریالانو 

پرمختګ شوی دی، خو لا کومه پرېکړه نه 

ده شوې. افغان حکومت دغې غونډې ته 

خپل کوم رسمي استازی نه دی استولی، 

خو د غونډې تنظیموونکي سلطان برکات 

ویلي چې په غونډه کې د هرې برخې خلک 

او څېرې شته چې په خپل شخصي ظرفیت 

په غونډه کې برخه لري.

د قطر د بهرنیو چارو وزارت د ترهګرۍ ضد 

چارو ځانګړي استازي خبریالانو ته ویلي 

چې دوی د افغانستان د راتلونکې لپاره د 

»لارې یوه نقشه« غواړي.

بلخوا د افغانستان د سولې عالي شورا د 

پلاوي غړې اصیلې وردګ چې په دې غونډه 

کې برخه لري، ویلي چې هر یو ګډونوال پر 

اوربند ټینګار کوي.

د مینې او عزت نفس د برخې متخصص 

او مشهور ارواپوه ناتانیل براندن وایي: »دا 

چې خلک ځان ته څومره ارزښت ورکوي، 

شی  مهم  او  ارزښتناک  بل  پرته  دې  له 

داسې  کې  ژوند  په  کله  کله  خو  نشته، 

د  انسان  چې  کېږي،  رامنځته  پېښې 

یوازېتوب او بې ارزښتۍ احساس وکړي.« 

په اصل کې ټول انسانان هغه که ماشوم 

وي، پنځوس کلن وي او یا هم اویا کلن؛ 

غواړي د نورو له خوا وستایل شي. دوی 

پخپله  ځان  چې  لري،  نه  وړتیا  دې  د 

باور کم وي.  یې  پر ځان  وستایي؛ ځکه 

کولی  لری،  شک  کې  برخه  دې  په  که 

کړئ! ترسره  ازموینه  دغه  شی 

پېژنی،  ورسره  چې  څخه  کسانو  څو  له 

د  کې  کاغذ  پاڼه  یوه  په  چې  وغواړی 

ولیکي.  ټکي  قوت  د  شخصیت  خپل 

لږه  تر  لږ  یې  به  یوه  هر  چې  ګوری  وبه 

اووه موارد ذکر کړي وي، خو که  یا  شپږ 

د  چې  وغواړی،  څخه  کسانو  همدې  له 

خپل شخصیت د ضعف ټکي بیان کړی، 

د  ټکي  ضعف  د  یوه  هر  د  شي  کېدای 

قوت د ټکو دوه برابره وي، چې دغه څه 

ګوته کوي.« په  نشتوالی  باور  د  پر ځان 

د اتلسمې پېړۍ لیکوال او نقاد سامویل 

جانسون وایي: »پر ځان باور د لویو کارونو 

پر  ده.«  اړتیا  لومړۍ  لپاره  کولو  ترسره  د 

ځان باور او د عزت نفس، د انسان په ژوند 

کې ډېر اغېز لري. د پنسلوانیا پوهنتون 

وایي:  سلیګمن  مارټین  ارواپوه  او  استاد 

زیات  باور  یې  پر ځان  »هغه کسان چې 

او  د نفس عزت کچه یې لوړه وي، تر نورو 

دنده  خپله  په  او  کوي  پیدا  دندې  ښې 

کې تر هغو کسانو ډېر بریالي دي، چې 

پر ځان یې باور کم وي.«

د بیمې د یوه بل شرکت څېړنې په ګوته 

کوي، هغه کسان چې پر ځان باوري وو 

او د بریا تمه یې درلوده، په یوه کال کې 

دې  له  چې  پرتله،  په  کسانو  هغو  د  یې 

زیات  سلنه   ۳۷ وو،  برخې  بې  ځانګړنې 

پلور کړی و.

وکړی  مرسته  سره  خلکو  له  غواړی،  که 

یې  کې  کار  په  شي،  ښه  یې  ژوند  چې 

بریالي شي، اړیکې یې پراخې ش؛ هڅه 

وکړئ چې داسې یو کار ترسره کړی چې 

ځان یې ورته مهم شي، پر ځان یې باور 

زیات شي او د عزت نفس یې لوړ شي. دا 

یې د ژوند پر هرې برخې اغېز کوي. کله 

او فرصت ګټه  چې دوی له دغو شرایطو 

پورته کړي، ستاسو منندوی به وي.

ډاډ ګېرنه د ژوند مهمه اړتیا ده. کله چې 

احساس  لرېوالي  او  یوازېتوب  د  څوک 

کېږي.  مخ  سره  ستونزو  ګڼو  له  وکړي، 

په  یوازېتوب  او  لرېوالي  د  لالوند  البرټ 

ځوانانو  ډېری  نړۍ  نننۍ  »د  وایي:  اړه 

تر اوسه پورې ژوره مینه او د زړه تړون نه 

دی تجربه کړی؛ ځکه دوی نه پوهېږي، 

چې څه ډول مینه وکړي او یا مینه ورسره 

وشي.«

هغوی  لري،  وړتیا  دا  رهبران  پیاوړي 

په  کسان  خپل  ډول  څه  چې  پوهېږي 

ځان پورې وتړي. ناپليون بناپارت د دې 

عسکر  ټول  خپل  هغه  و.  استاد  برخې 

په نامه پېژندل او کله به یې چې ورسره 

خبرې کولې، نوم به یې ورته اخیست. ده 

له خپلو عسکرو سره خبرې  کله  به چې 

د  هغه  د  یې  به  څخه  یوه  هر  له  کولې، 

کورنۍ، مېرمنې او هغه ښار په اړه پوښتل 

به  نوموړي  کاوه.  پکې  یې  به  ژوند  چې 

هغه جګړو ته اشاره کوله چې پوهېده به 

اخیستې  برخه  پکې  عسکر  ولاړ  مخامخ 

ده. د ناپليون دې ډول چلند عسکرو ته 

له ده سره د تړون او وابستګۍ احساس 

ور کاوه. دا خبره هم بې بنسټه نه ده چې 

کسانو یې په خپل رهبر )ناپليون( باندې 

ورکاوه. سر 

بله ګټه چې د پاملرنې له کبله د خلکو په 

برخه کېږي، هغه دا ده چې ځان ته یې 

پام کېږي. دوی له ځان سره فکر کوي، 

لرم؛  ارزښت  او  یم  څوک  یو  هم  زه  چې 

ځکه پلانی په دومره لویوالي ماته احترام 

کوي او پاملرنه راته کوي. له بده مرغه نن 

دومره  خوا  له  نورو  د  اړه  په  ځان  د  سبا 

د  چې  کېږي،  اورول  راته  خبرې  منفي 

ځان ارزښت مو هېر شي او پر ځان باور 

له لاسه ورکړو.

او ښځینه  نارینه  ټول کسان، ان مشهور 

هم غواړي د نورو له خوا وستایل شي او 

ورته وشي. درناوی 

د مهم والي احساس!

او  ته درناوی کوي  هغه څوک چې ځان 

یو ځانګړی کس  زه  اند وي چې  په دې 

یم، حتماً د نورو له خوا هم درناوی ورته 

پر  او  نفس  عزت  د  یې  دا  یعنې  کېږي، 

چې  کله  کوي.  ښکارندویي  باور  د  ځان 

او پاملرنه ورته کوی،  نور ته مینه ورکړی 

ولرئ،  ترې  تمه  کومه  چې  دې  له  پرته 

فکر  کوي.  احساس  لویوالي  د  هغوی 

او  دي  وړ  درناوي  د  ته  نورو  چې  کوي، 

نورو ته ارزښت لري. کله چې د ډېر وخت 

وي،  ورسره  فکر  مثبت  همداسې  لپاره 

قایل  درناوي  په  هم  ته  نورو  شي  کولی 

شي، چې دا د یوه انسان په ژوند کې ډېر 

دی. بدلون  لوی 

هیله!

هغه  وایي،  ټواین  مارک  لیکوال  مشهور 

کسان چې هیلو او ارزښتونو ته مو په ټیټه 

وساتئ.  ترې  لرې  ځان  ګوري،  سترګه 

لري،  عادت  ډول  دغه  خلک  کوچني 

احساس  هڅوي،  بیا  مو  کسان  لوی  خو 

هرومرو  تاسو  چې  وایي،  درته  او  درکوي 

شی. رسېدای  ته  هیلو  خپل 

کله چې د خلکو په منځ کې یاست، په 

اړه یې څه فکر کوئ؟ ایا فکر کوی چې 

کم ظرفیته دي او که وایاست چې نه پر 

ځان باوري دي او خپلو هیلو ته رسېدای 

شي؟

له خلکو سره ستاسو چلند په دې پورې 

ډول  څه  اړه  په  یې  تاسو  چې  لري،  اړه 

سلوک  ستاسو  سره  خلکو  له  کوی.  فکر 

کوي.  څرګندونه  نیت  او  باور  د  ستاسو 

ټولو  تر  شي  کېدای  »هیله  وایي:  ګوېټه 

ته  خلکو  شی  کولی  چې  وي  ډالۍ  ښه 

ورکړی«. یې 

د  ژوند  )د  کتاب  خپل  په  ریني  ډینس 

کې  کړی(  لوړ  مو  نفس  عزت  ملګري 

چې  کوي  اشاره  ته  کیسې  جالبې  یوې 

څرګندوي، څه ډول نورو ته هیله ورکول 

هغه  لوړوي؟  وړتیاوې  بالقوه  هغوی  د 

په  )تامي(  د  کې  ښوونځي  په  وایي:» 

له ډېرو  په ژوند کې  یو هلک و چې  نوم 

ستونزمنو شرایطو سره مخ و. هلک به په 

پر له پسې ډول له ښوونکي پوښتنه کوله، 

خو د ښوونکي په ځواب نه پوهېده. اخر 

کوونکي  زده  دې  خپل  له  ښوونکی  یې 

څخه ناهیلی شو او ورته وې ویل، ته باید 

د  چې  ده  ښه  پرېږدې،  ویل  درس  نور 

کړې. غوره  کاروبار  بل  یو  لپاره  ځان 

خو مور یې په کور کې خپل زوی ته درس 

درلوده  مور  داسې  تامي  کړل.  پیل  ویل 

چې په خپل زوی یې پوره باوري وه. مور 

خپل  څو  وهڅاوه،  تامي  زوی،  خپل  یې 

درس ویلو او هڅو ته ادامه ورکړي«.

پوهېږئ تامي څه شی شو؟ هغه مخترع 

کله  و.  اډیسن  توماس  نوم  هغه  د  شو. 

دې  د  وي،  باوري  ځان  پر  څوک  چې 

به  کاره  څه  چې  کول  وړاندوینه  خبرې 

شي، سخته ده؛ ځکه هڅه او باور د غرونو 

شي. کولی  فتحه  څوکې  لوړې 

روزونکي  مور څخه  له  تاسو  کېدای شي 

ته  نورو  لپاره  ډېرو  د  شوي.  پیدا  وی  نه 

مینه ورکول او نازول سخت وي. په تېره 

بیا که په داسې یوه چاپېریال کې را لوی 

شوي وي چې مینه او مینه ورکول پکې 

کم وي. خو ټول انسانان دا ځانګړنه لري 

چې مینه ورکول زده کړي.

ژباړه: حمیدالله حمیدي

انسانان په ټوله کې د ستاینې تږي دي
همیانۍ

د حزب اسلامي مشر ګلبدين حکمتيار تېره 

ورځ په کابل کې د يوې خبرې ناستې پر 

مهال ويلي چې مثبت، سوله ييز او اصولي 

بدلون غواړي. هغه زیاته کړې چې په هېواد 

کې سياسي واک باید له جګړې پرته ولېږدول 

شي.

حکمتیار ويلي، چې ستر ملي مسايل لکه 

سوله، د جګړې ختمول، ټاکنې، راتلونکی 

نظام، له غبرګولي وروسته د ملي وحدت 

حکومت مشروعيت او نه مشروعيت او داسې 

نور مسايل بايد د تفاهم له لارې حل شي.  

حکمتيار د سولې په تړاو د وسله والو طالبانو 

او امريکا د ځانګړي استازي له روانو خبرو 

او  ملاتړ کړی، ویلي یې دي: »د طالبانو 

امريکا توافق يوازې د دوی تر منځ ستونزه 

حل کولای شي او نورې ستونزې په خپل 

ځای پاتې دي«.

د ده په وينا، امريکايي لوري ويلي چې له 

طالبانو سره پر څلورو موضوعاتو د يوې بستې 

په توګه توافق کوي، خو پر دوو موضوعاتو 

چې اوربند او بين الافغاني ناسته ده، هېڅ 

توافق نه دی شوی.

حکمتيار زیاته کړې: »دوه اساسي موضوعات 

چې د ټولو موضوعاتو اصل دی، توافق پرې نه 

دی شوی، دوی غوښتل چې د بين الافغاني 

ناستې خلا پر دې غونډه چې نن په دوحه 

کې جوړه شوې، ډکه کړي چې دا په هېڅ 

صورت بين الافغاني خبرې نه شي کېدای«.

ځينې  اسلامي  حزب  د  چې  ويلي  هغه 

خواخوږي د قطر يادې بين الافغاني غونډې 

ته د دوو بهرنيو هېوادونو له خوا وربلل شوي او 

ګډون يې پکې کړى، خو دغه ګوند په رسمي 

ډول دې غونډې ته نه دى وربلل شوى.

حکمتیار د جګړې پر پاى ته رسېدو ټينګار 

کړی او ويلي یې دي چې جګړې د افغانانو 

هر څه له منځه وړي او هر کال شاوخوا ١٢0 

زره افغانان په جګړو کې خپل ژوند له لاسه 

ورکوي. 

د نوموړي په خبره، جنګ غوښتونکي او هغه 

هېوادونه چې خپلې ګټې يې د جګړې له 

دوام سره تړلې، غواړي د جګړې د دوام لپاره 

شرايط برابر کړي او په وينا يې که چېرې 

دغه پانګونه بنده شي، جګړه به ډېر ژر پای 

ومومي.

حکمتيار: هر کال ۱۲۰ زره افغانان د جګړې له امله خپل ژوند له لاسه ورکوي

خوست ننګرهار بلخ کندهار هرات کابل

مالکان جایدادها در قلعه چۀ بینی حصار شهر کابل، 

مدعى اند که شاروالی جايدادهاى آنها را در ساخت 

استملاک،  قانون  اما خلاف  تخريب نموده؛  جاده 

پول جايدادها و نمرات زمين را نمى دهد.

آنها که دیروز در منطقۀ قلعه چه تجمع کرده بودند، 

مى گويند که جايدادهاى آنها براى ساخت خط دوم 

سرک کابل- لوگر تخريب شده است.

شجاع حسین محسنی يک از اعتراض کننده گان 

که به نمايندگى از ديگران صحبت مى کرد، گفته 

در  خود  قانونی  وظایف  به  کابل  »شاروالی  است: 

لوگر  کابل-  سرک  جایدادهای  استملاک  زمینه 

عمل نکرده است، ما معتضررین سمت غرب سرک، 

از این پروسه ملی استقبال کردیم، قبول کردیم که 

و  از سمت ما وسعت داده شود  تقریباً همه سرک 

همه موارد اختلافی را نیز با شاروالی توافق کردیم؛ 

و  استملاک  قانون  خلاف  بر  کابل  شاروالی  اما 

برخلاف توافقی که با ما امضا کرده، حقوق قانونى 

استملاکی ما )قیمت جایدادها و نمره های بدیل( را 

نداده است، می خواهد جایداد ما را تخریب کند«.

به  پيش،  ماه  چهار  آنها حدود  که  است  افزوده  او 

که  دادند  اجازه  شاروالى  مقرر  تقاضاى  اساس 

براى گشايش اين پروژه برخى جايدادها را تخريب 

نموده؛ اما اکنون بدون پرداخت قيمت جايدادها و 

نمرات بديل، مى خواهد که جايدادهاى متباقى را 

نيز تخريب کند.

اعتراض کننده گان هشدار دادند که هر گاه پروسۀ 

استملاک زمين ها عملى نشود، کار اعمار سرک را 

متوقف مى سازند و اجازه نمى دهند که جایدادهای 

شان تخریب گردد.

شاروالی  سخنگوی  مومند  نرگس  حال،  عین  در 

کابل گفته است که موضوع استملاک، تنها مربوط 

اداره به شمول  بلکه چندین  اداره نمی شود،  این 

محاکم، در آن سهیم می باشد.

او افزوده است که در مورد جايدادهايى که در سرک 

کابل– لوگر استملاک مى شود، نيز مطابق قانون 

استملاک عمل مى شود و بعد از طى مراحل، به آنها 

پول و نمرات زمين داده مى شود.

د ترکيـې دفـاع وزارت ویـلي، امنیتي 

ځواکونـو د دغه هېواد په شـمال کې 

د کردانـو د کارګـر ګونـد یـا پـي کـې 

کـې ۶۱ جنګیـالي وژلي دي.

د ترکیـې دفـاع وزارت پـه یـوه بیـان 

کـې ویـلي، چـې لـه یـوې میاشـتې 

راپدېخـوا یـې پـه ترکیـه او د عـراق د 

شـمال پـه هاکـورک کـې د پـي کـې 

کـې پـر وړانـدې عملیات پیـل کړي، 

چـې پـه دغـو عملیاتـو کـې د یـادې 

ډلـې ۶۱ جنګیـالي وژل شـوي او په 

لسـګونو نـور ټپیـان شـوي دي.

پـه بیانیـه کـې راغـلي چـې امنیتـي 

ګونـد  کارګـر  د  کردانـو  د  ځواکونـو 

او  وړي  منځـه  لـه  پټنځایونـه   ۱۵۱

دغـه راز یـې د عملیاتـو پـه جریـان 

کـې ۱۱۰ ماینونـه هـم شـنډ کـړي 

دي. 

دا پـه داسـې حـال کـې ده چـې د 

میـلادي  تېـره  وزارت  دفـاع  ترکیـې 

دغـه  د  چـې  وکـړ،  اعـلان  میاشـت 

هېـواد د کردانـو د کارګـر ګوند یا پي 

کې کـې پر وړاندې عملیـات پیلوي.

د یادونـې ده چـې ترکیـه د کردانـو 

کـې  کـې  پـي  یـا  ګونـد  کارګـر 

وخـت  او  بـولي  ډلـه  تروریسـتي 

ناوخـت د امریـکا پـه ګـډون، ځینـې 

لوېدیـځ هېوادونـه د دغـې ډلـې پـر 

د  بیـا  لوېديـځ  خـو  تورنـوي،  ملاتـړ 

ردوي. تورونـه  دغـه  ترکیـې 

ترکیه: امنیتي ځواکونو د عراق په شمال کې 

د )پي کې کې( ۶۱ جنګیالي وژلي دي

معترضان: شاروالى کابل در 

استملاک جايدادهاى ما 

خلاف قانون عمل مى کند

ژونـــــد

د انسان هوښیار ذهن کوم دی؟

هوښیار ذهن هغه پوه او ویښ ذهن دی، 

چې په ورځنیو چارو کې ور څخه ګټه 

اخیستل کېږي. هوښیار ذهن د موخې 

درلودونکی، شنونکی، منطقي، انتقادي 

او واقعیت ته په کتو پرېکړه کوي. دغه 

ذهن معلومات له سرچینو څخه اخلي، 

په اړه یې فکر کوي، په ذهن کې یې له 

له هغه  او  شته معلوماتو سره شریکوي 

وروسته پرېکړه کوي. هوښیار ذهن هغه 

ځای دی، چې یوازې نوي معلومات په 

کې ذخیره کېږي.

ډېر  ټولو  تر  خپل  په  کاهنمان(  )دینل 

خرڅ شوي کتاب )تفکر سریع و آرام( کې 

لیکي، تاسو په دوه ډوله له خپل هوښیار 

ذهن څخه ګټه اخلی. لومړی ډول یې 

تېز)سریع( تفکر دی، چې دې ته ذاتي 

دی  داسې  ذهن  تېز  وایي.  هم  تفکر 

ترافیکوکې د موټر چلول،  په ډېرو  لکه 

چې ډېر کله سملاسي پرېکړې او عمل 

ته اړتیا لري. له دې ډول ذهن څخه تر 

ډېره په ورځنیو چارو کې ګټه اخیستل 

کېږي. تاسو له دې ذهن څخه د ورځنیو 

چارو لپاره لکه ټلیفوني اړیکې ته ځواب 

ورکول، ایمېل ځوابول او مخامخ خبرې 

کولو کې ګټه اخلي.

سبزي خوړونکي تر ډېره پر دې باور وو، 

چې غوړ لرونکي خواړه او پنېر د انسان 

پر پوست، رګونو، زړه او معده ناوړه اغېز 

پرېباسي.

مجلې   )Nature Medicine(تازه خو 

هغه  کړې،  خپره  څېړنه  یوه  داسې 

شي  کېدای  خوري،  پنېر  چې  کسان 

اوږد عمر وکړي.

په  پنېر  د  چې  کوي  ډاګه  په  څېړنه 

موندل  مواد  داسې  کې  ډولونو  ځینو 

شوي، چې )sperm dine( نومیږي او 

د متابولېزم سلولي په  عملیه کې برخه 

اخلي، کېدای شي د اوږده عمر لامل 

شي.

موږکانو  پر  چې  کله  زیاتوي،  څېړنه 

د  چې  شوه  مالومه  نو  وشوه،  تجربه 

همدې موادو له کبله  د موږکانو عمر 

اوږد شوی. پر دې سربېره، یاد مواد  د 

زړه د ناروغیو او د زړه د عضلو د پړسېدو 

مخه نیسي) له لوړ فشار سره تړاو لري(. 

دا هم د یادونې ده چې له زړه سره د 

تړلو ستونزو په کمېدو کې ونډه لري یا 

په بله مانا پنېر زړه ته ښه دی.

غذايي  دودیز  چې  اېټالویانو   ۸۰۰ پر 

رژیم یې درلود او پنېر یې هم ډېره برخه 

مالومه شوه چې  وروسته  له څېړنو  وه، 

دا کسان ۴۰٪ د زړه له ناروغیو خوندي 

د  دوی  د  چې  شوه  مالومه  هم  دا  وو. 

وینې فشار هم ټیټ و.

۳

پنېر زړه قوي ساتي!

عراقچي: که نړیوال خپلې ژمنې پوره نه کړي، ایران به 

له اټومي تړونه په بشپړ ډول ووځي

د متحـده ایالتونـو یوه لوړپوړي چارواکـي ویلي، امریکا له 

جرمني غوښـتي چې د سـوريې د ډیموکراټيکو ځواکونو د 

همکارۍ لپاره د سـوريې شـمال ته پـلي ځواکونه ولېږي.

دا پـه داسـې حـال کـې ده چـې د سـوريې ډیموکراټيـک 

ځواکونـه چـې کُـردان يـې مـشري کـوي، د سـوريې پـه 

شـمال کـې دېـره دي.

د سـوريې او اسـلامي دولـت ډلـې پـر خـلاف د تشـکيل 

شـوي ائتـلاف لپـاره د امريـکا ځانګـړي اسـتازي جېمـز 

جيفـري پـه تـازه مرکـه کـې ویـلي: »واشـنګټن د جرمنـي 

لوجسـتيکي  ځواکونـه،  روزنيـز  چـې  غـواړي  پوځـه  لـه 

ولېـږي«. کارکوونکـي  تخنيکـي  او  متخصصـان 

اېـم سـونتاګ  ويلـت  لـه  اړه د جرمنـي  پـه  دې  جېفـري 

ورځپاڼـې او د جرمنـي لـه خبري اژانـس سره خبرې کړې 

دي.

جيفـري ويـلي، لـه جرمنـي غـواړي چـې سـوريې تـه پـلي 

ځواکونـه ولېـږي، چـې تر يـوه حـده د امريکايـي ځواکونو 

ونيسي. ځـاى 

د سـوريې لپـاره د امريکا ځانګړي اسـتازي دغـه راز ويلي، 

تمـه لـري چـې د روانـې ميلادي مياشـتې تر پـاى مخکې 

پـه دې اړه د برلېـن ځـواب تر لاسـه کړي.

امريکايـي ځواکونـه د سـوريې د ولسـمشر بشارالاسـد د 

حکومـت او د اسـلامي دولـت ډلـې پـر خـلاف پـه مبـارزه 

کـې د سـوريې د ډيموکراټيکـو ځواکونـو ملاتـړ کـوي.

دا پـه داسـې حـال کـې ده چـې ولسـمشر ټرمـپ د تېـر 

کال پـه ډسـمبر مياشـت کـې اعلان وکـړ چې پـه پام کې 

لـري، د سـوريې له شـماله ټـول ٢000 امريکايي پوځيان 

وباسي.

امریکا له جرمني غوښتي چې 

سوریې ته پلي ځواکونه ولېږي


